
					இப்பக்கம் மெய்ப்பு பார்க்கப்படவில்லை
760 நினைவு அலைகள்
சென்று அதில் உரையாற்றிவிட்டுச் சென்னைக்குத் திரும்பினேன். அந்த நீண்ட பயணத்தின் அலுப்பையும் பாராது, ஐந்து நாள் முன் அறிவிப்பில் மாஸ்கோவிற்குப் பயணமானேன். மாஸ்கோவில் நடந்த சோவியத் நட்புறவுக் கழகங்களின் மாநாட்டில் கலந்துகொண்டு உரையாற்ற வாய்ப்புக் கிட்டியது.
இன்னொருமுறை சோவியத் பயணம்
இம்முறை பிற பகுதிகளுக்குச் செல்லவில்லை.அடுத்து 1985இல் அக்டோபரில், சோவியத் இந்திய நட்புறவுக் கழகங்களின் பொன்விழாக் கூட்டத்தில் கலந்துகொள்ள அழைப்பு வந்தது. கண்படலம் பழுத்திருந்த நிலையிலும் அவ் வழைப்பின்ை ஏற்றுக் கொண்டேன். துணிந்து மாஸ்கோ சென்றேன். போகும் போதும், வரும்போதும் மீனம்பாக்கம் விமான நிலையத்தில், டாக்டர் பி. கிருஷ்ணன், புதுதில்லியில் சோவியத் துரதரக கலாச்சாரப் பிரிவின் துணைத் துரதுவர், மாஸ்கோவில் சோவியத் இந்திய நட்புறவுக் கழகத் தோழர்கள். இருவர், ஆகியோர் என்னைக் குழந்தையைத் தாங்குவதுபோல் தாங்கி, நான் பாதுகாப்பாகத் திரும்பி வந்து சேர உதவினார். அவர்களுக்கெல்லாம் நன்றி கூறப்
போதிய சொற்கள் இல்லை. ---,
மேற்படி அழைப்புகளில் எதையும் நானாகத் தேடிப் பெறவில்லை. அவை தாமாக வந்தன. அவற்றை எனக்கு வந்த சிறப்புகளாகக் கொள்ளாமல் இந்திய சோவியத் நட்புறவிற்கு இட்ட உரமாகவே ஏற்றுக்கொண்டேன். உலக முற்போக்குச் சிந்தனை ஒட்டத்தில் கலந்துகொள்ளும் வாய்ப்புகளாகவே ஏற்றுக் கொண்டேன்.
1983 ஆம் ஆண்டு தொடக்கத்தில் - பிப்ரவரியில் என்று நினைவு - மாஸ்கோவிலிருந்து வெளிவரும் ரஷ்ய மொழி நாளிதழ் ஒன்றில் நான் ஆற்றிவரும் உலக அமைதிப் பணியைப் பாராட்டி, பெரிய கட்டுரை ஒன்று வெளிவந்தது. நெ. து. சு. என்கிற தனி மனித நீர்த்துளி’க்குக் கிடைத்த சிறப்பு:ாகக் கருதியிருந்தால், அதை விளம்பரப்படுத்த முயன்றிருப்பேன்.
எப் பணி செய்தாலும் எக் கடமை ஆற்றினாலும் என்னை மறந்து, ‘என் நாமம் கெட்டு’ப் பணியையே நினைந்து, செயலாற்றி வருகிறேன்.

		 இப்பக்கம் கடைசியாக 9 ஆகத்து 2018, 11:17 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

